
Georges Engel, Claude Haagen, Mmes Cécile
Hemmen et Lydia Mutsch ;

Mme Semiray Ahmedova, MM. Carlo Back,
Francois Benoy, Mmes Djuna Bernard, Stéphanie
Empain, Chantal Gary, Josée Lorsché et M.
Charles Margue ;

MM.  Jeff Engelen, Gast Gibéryen, Fernand
Kartheiser et Roy Reding ;

MM. Sven Clement et Marc Goergen ;
MM. Marc Baum et David Wagner.

7.7541 - Projet de loi portant proro-
gation des delais de dépot et de pu-
blication des comptes annuels, des
comptes consolidés et des rapports y
afférents durant I'état de crise

Deen néchste Punkt vum Ordre du jour vun
haut de Métten ass de Projet de loi 7541
iwwert d'Verlangerung vun den Delaie vun de
Joresofschlosskonte wadrend dem Krisennout-
stand. D'Riedezdit ass nom Basismodell festge-
luecht. D'Wuert huet elo de Rapporter vun dé-
sem Projet de loi, den honorabelen Har Charles
Margue.

Har Margue, Dir hutt d'Wuert.
Rapport de la Commission de la Justice

B M. Charles Margue (déi gréng), rappor-
teur.- Merci, Har President. Léif Kolleeginnen a
Kolleegen, ech presentéieren lech elo a kuerze
Wierder de méndleche Rapport iwwert de Ge-
setzesprojet 7541, wou et ém d'Verlangerung
vun Delaie geet fir den Depot an d’Publika-
tioun vun de Joreskonten, de consolidéierte
Konten an de Rapporten, fir dass d’Entreprisen
déi néide% Ziit kréien, hire legale Verflichtun-
gen nozekommen, wat schwiereg kéint gi fir
verschiddener an dése Krisenzaiten.

Et ass e weidert Gesetz, dat mer mussen un-
huelen am Kontext vun der Covid-19-Kris, well
déi Annerungen, déi mer hei virgesinn, nach
bis iwwert déi maximal Dauer vum Etat de crise
mussen en vigueur bleiwen. Dofir kann dat be-
kanntlech net iwwer e Reglement gemaach
ginn.

Den Depot war de 27. Maerz 2020 duerch
d’Justizministesch Sam Tanson, nodeems den
Avant-projet dee selwechten Dag an der Justiz-
kommissioun presentéiert gouf. Den Avis vun
der Handwierkerkummer war de 26. Maerz do
an dee vun der Handelskummer den 30. Méerz.
Déi zwee waren a la base ﬁositiv an hunn drop
higewisen, dass awer nach weider Delaien an
désem Kontext misste verlangert ginn.

Den Avis vum Staatsrot hu mer dunn den 3.
Abréll zur Kenntnis geholl, wou e publizéiert
ginn ass. An der Kommissiounssitzung vun der
Justiz den 8. Abréll waren dunn d’Nominatioun
vum Rapporter, den Examen article par article,
den Examen vum Avis vum Staatsrot, d'Presen-
tatioun vun enger Serie Amendementer. Dés
Amendementer goufen du par lettre circulaire
den 9. Abréll vun der Justizkommissioun uge-
holl. An den Avis complémentaire vum Staats-
rot gouf den 23. Abréll publizéiert. D'Adop-
tioun vum Rapport duerch d’Justizkommissioun
war de 4. Mee.

Em wat geet et? Mat désem Gesetz verlangere
mer, sou wéi dat schonn a verschiddenen an-
ere Lanner gemaach gouf, notamment a Frank-
raich, verschidden Delaie fir den Depot vun de
Comptes annuels, de Comptes consolidés a fir
d'Ofhale vun AGe vun Entreprisen. Mir maa-
chen dést per Gesetz, wéi gesot, well d'Durée
vun der Verlangerung iwwert d’'Dauer vum Etat
de crise erausgeet an d’Krisereglement also net
duergeet.

Am Artikel T gi fir d’Entreprisé follgend Delaien
ém drdi Méint verlangert: den Delai, fir
d’Comptes annuels respektiv d’Soldé vun de
Konte mat de Rapporten, déi derzougehéieren,
sou wéj et am Plan comptable normalisé virge-
sinn ass, ze deposéieren. D'Konte vun 2019,
déi spéitstens den 31. Juli beim RCS mussen
deposéiert ginn, hunn dann doduerch en zou-
satzlechen Delai vun drdi Méint bis den 31.
Oktober 2020, fir deposéiert ze ginn. Och
d’Publikatioune vun de Konten a Rapports an-
nuels, déi am Gesetz vun 2002 iwwert d’Paie-
menter un d'Regierunge virgesi sinn, falen én-
nert d’Uwendungsgebitt vum Gesetz a profi-
téiere vun den drai Méint zousatzlechen Delai.

Mir bleiwen domadder och insgesamt mat ei-
sen Delaie konform zum EU-Recht, wat en De-
pot bis zu maximal zwielef Méint nom Oflaf
vum Exercice comptable virgesait. Mir leien
och elo mat désem Gesetz énnert deenen er-
laabten zwielef Méint. De Staatsrot hat sech
namlech déi Fro zur Konformitéit zum EU-

Recht gestallt. An déi konnt deemno positiv be-
antwert ginn, wat de Staatsrot a sengem Avis
complémentaire dann och esou aktéiert huet.
Déi selwecht Verldangerung vun dréi Méint gétt
am Artikel 2 vum Gesetz fir d'Comptes consoli-
dés an déi unhéngeg Rapporten ugewannt.

Den Artikel 3, dee geet zréck op eng Remark
vum Conseil d’Etat, dass et net logesch ass, den
Delai vum Depot vun Dokumenter ze verlange-
ren, wann anerersits d’AGe vun den Entreprisé
mussen innerhalb vum alen Delai ofgehale ginn.
Den Artikel 3 couvréiert d’Entreprisen, déi
duerch den Artikel 8 vum Code de commerce
viséiert sinn, déi der Obligation comptable én-
nerleien.

D'Krisereglement vum 20. Maerz huet den
Delai, fir dés Veranstaltungen ofzehalen,
schonns ém zwee Méint verlangert, vun Abréll
op Juni. Mee fir Planungssécherheet ze hunn,
falls den Etat de crise éischter géif zu Enn goen,
a fir d’'Delaien ze harmoniséieren, gétt och hei
nach e Mount bdigesat, soudass 'd’AGe musse
bis spéitstens néng Méint nom Enn vum Exer-
cice ofgehale ginn.

Am Artikel 4 féiere mer eng Derogatioun an zu
den Dispositioune vun der Loi modifiée vum
10. August 1915 iwwert d’Sociétés commer-
ciales. Den Delai am Artikel 1500-2 Punkt 2°
gétt ém drai Méint verlangert. An deem Artikel
geet et ém d’'Strofe fir de Gerant oder den Ad-
ministrateur, dee sech net un d’'Delaie fir den
Depot vun de Comptes annuels a Comptes
consolidés géif halen.

Am Artikel 5 gétt da kloergestallt, fir Abusen ze
vermeiden, dass just d’‘Comptes annuels,
d’Comptes consolidés, d'Rapports y afférents an
AGe vun der Verlangerung vun désen Delaie
profitéiere kénnen, wou den Exercice virum Enn
vum Etat de crise cléturéiert gouf, sou wéi en
am Gesetz vum 24. Maerz verlangert gouf, a fir
déi den Delai fir den Depot vun den Do-
kumenter net op den 18. Maerz ofgelaf war.

Nach eng Remark fir ofzeschléissen: Wat d'Eta-
blissements publics ugeet, wou mer och dru
geduecht haten, se an dése Gesetzesprojet
materanzehuelen, soen ech just, dass dat de
Moment énnersicht gétt. An da kucke mer, op
wéi eng Etablissement-publicken dat zoutréfft,
wéi eng Delaie musse verlangert ginn. Wann
dat da gegeebenefalls néideg ass, géif dat an
engem weidere Gesetz gereegelt ginn.

Ech froen also Ar Zoustémmung zu désem Pro-
jet a ginn och an engems den Accord vun der
grénger Fraktioun. Ech schléissen heimat maéi
méndleche Rapport a soe jiddwerengem Merci,
deen un den Aarbechten zu désem Gesetzes-
projet bedeelegt war um Ministére, an der
Chamber, an der Fraktioun, an och de Kollee-
gen an der Kommissioun fir eis Diskussioun.

Ech soen lech Merci.

B M. Fernand Etgen, Président.- Merci vill-
mools, Har Margue. Als éischte Riedner ass déi
honorabel Madamm Diane Adehm agedroen.
Madamm Adehm, Dir hutt d’'Wuert.

Discussion générale

B Mme Diane Adehm (CSV).- Merci, Har
President. Ech wéilt dem Rapporter och vill-
mools Merci soe fir sdi gréndleche Rapport,
deen e gemaach huet, souwuel schréftlech wéi
méndlech.

Et ass e relativ technescht Gesetz, mee et ass
awer e Gesetz, wat dusserst wichteg ass fir d'So-
cietéiten, fir dass se eng gewésse Planungssé-
cherheet hunn, wat eeben hir Assemblée-géné-
rallen ugeet a wat den Depot vun de Konten
ugeet.

Ech mengen, mir hunn alleguerte gemierkt an
deene leschte Wochen a Méint, dass et net ém-
mer esou einfach war. An duerfir begréisse se
mat Sécherheet alleguerten, dass se déi drai
Méint kréien, eeben d'Verlangerung vum Delai,
fir alles dann esou, wéi et vum Gesetz virgesinn
ass, virzeleeén.

Ech géif dann och heimadder den Accord vun
der CSV ginn. Merci.

B M. Fernand Etgen, Président.- Merci vill-
mools, Madamm Adehm. Nachsten ageschriw-
wene Riedner ass den honorabelen Har Guy
Arendt.

B M. Guy Arendt (DP).- Jo, ech géif dem
Rapporteur Merci soe fir sdi méndlechen a
schréftleche Rapport. Dee Projet de loi hei ass
an der Linn vun anere Projeten, déi mer schonn
déi lescht Woch um Ordre du jour haten. Ech
kann an deem Sénn némmen der DP hiren Ac-
cord zu désem Projet de loi ginn.

Merci.

B M. Fernand Etgen, Président.- Merci vill-
mools, Har Arendt. Da wier et un der honora-
beler Madamm Cécile Hemmen. Madamm
Hemmen, Dir hutt d’"Wuert.

B Mme Cécile Hemmen (LSAP).- Merci, Har
President. Merci och dem Rapporter fir dee gutt

verstandleche Rapport. Jo, d’Publikatioun vun de
Konte vun enger Societéit ass jo och an enger
gewéssener Hisiicht d’Konterpartie fir déi limitéi-
ert Haftung vun den Associéen a verschiddenen
Typpe vu Societéiten. Duerch d'Transparenz ass
jo och historesch gekuckt ginn, fir d’Responsabi-
lité limitée souzesoen auszebalancéieren.

Zanter 2012 ass den Depot jo schonn elektro-
nesch gemaach ginn. Mee mat désem Gesetz
gétt awer de Societéiten a virun allem den
Associéen - well et ass jo ém si, ém déi et hei am
Endeffekt geet an déi och am Endeffekt kénnen
haftbar gemaach ginn -, déi néideg Zait gelooss,
fir alleguerten d’ Prozeduren énnert den néidege
sanitare Precautiounen duerchzezéien.

Mir passen eis Gesetzgeebung also un eng on-
gewelnlech Situatioun un, ouni d'Transparenz
an d'Rechtssécherheet ze verleleren wat jo och
zentral ass an désen Zaiten. An duerfir ginn ech
och ouni Bedenken den Accord vun der LSAP-
Fraktioun.

B M. Fernand Etgen, Président.- Merci vill-
mools, Madamm Hemmen. D’Regierung huet
d'Wuert, d’'Madamm Justizministesch  Sam
Tanson.

Prise de position du Gouvernement

B Mme Sam Tanson, Ministre de la Justice.-
Merci, Har President, a merci dem Har Rap-
porter, deen, mengen ech, dat Gesetz hei ganz
gutt duergeluecht huet.

Am Restimmee: D’Haaptzil ass et, d'Schwiereg-
keeten an d'Retarde beim Opstellen an dem
Veréffentleche vu Konten a Rapporten ze
evitéieren. Dat ass dat, wat mer heimat, men-
gen ech, erreechen.

An als Informatioun: Soubal d'Gesetz en vig-
ueur ass, waert och e faméise Q&A, also e
Questlons/Reponses um Site cnc.lu ze fanne
sinn. Dat ass d’Commission des normes comp-
tables, wou een dann och nach eng Kéier de-
tailléiert Informatioune fénnt.

B M. Fernand Etgen, Président.- Merci vill-
mools, Madamm Tanson. D'Diskussioun ass elo
ofgeschloss.

Vote sur I'ensemble du projet de loi 7541 et
dispense du second vote constitutionnel

Mir kommen elo zur Ofstémmung iwwert de
Projet de loi 7541. Den Text steet am Do-
cument parlementaire 7541¢. Mir komme fir
d’éischt zur Ofstémmung vun deene perséinle-
che Stémmen. Duerno maachen ech en Appel
nominal fir de Vote par procuration.

D'Ofstémme fankt un. De Quorum ass er-
reecht.

Wien e Vote par procuration wéllt ofginn, dee
soll d'Hand an d’Luucht hiewen.

Appel nominal (votes par procuration)

De Projet de loi ass da mat 60 Jo-Stémmen ee-
stémmeg ugeholl.

Ont voté oui : Mmes Diane Adehm, Nancy Arendt
épouse Kemp, MM. Emile Eicher, Félix Eischen,
Paul Galles, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
MM. Aly Kaes, Marc Lies, Georges Mischo, Mme
Octavie Modert, M. Laurent Mosar, Mme Viviane
Reding, MM. Gilles Roth, Marco Schank, Marc
Spautz, Serge Wilmes (par M. Gilles Roth),
Claude Wiseler et Michel Wolter ;

MM. Guy Arendt, André Bauler, Gilles Baum, Mme
Simone Beissel, MM. Frank Colabianchi, Fernand
Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et
Mme Lydie Polfer (par M. Gilles Baum) ,

Mme  Simone  Asselborn-Bintz, M.  Dan
Biancalana, Mmes Tess Burton, Francine Closener,
MM. Yves Cruchten, Mars Di Bartolomeo,
Georges Engel, Claude Haagen, Mmes Cécile
Hemmen et Lydia Mutsch ;

Mme Semiray Ahmedova, MM. Carlo Back,
Frangois Benoy, Mmes Djuna Bernard, Stéphanie
Empain, Chantal Gary, M. Marc Hansen (par
Mme Josée Lorsché), Mme Josée Lorsché et M.
Charles Margue ;

MM.  Jeff Engelen, Gast Gibéryen,
Kartheiser et Roy Reding ;

Fernand

MM. Sven Clement et Marc Goergen ;
MM. Marc Baum et David Wagner.

Freet d’Chamber d'Dispens vum zweete Vote
constitutionnel?

(Assentiment)
Et ass also esou decidéiert.
|

8. Question elargle n° 34 de M. Leon
Gloden au sujet de la situation péni-
tentiaire au Luxembourg

Mir kommen elo zur erweiderter Fro Nummer

34 vum Har Léon Gloden iwwert d’Prisongen
zu Létzebuerg. Den Auteur vun der Fro huet

fénnef Minutten Zait, fir seng Haaptfro an, no
der Antwert vun der Madamm Minister, seng
Zousazfro virzedroen. Der Regierung stinn
zéng Minutten zou.

Har Gloden, Dir hutt d'Wuert.

B M. Léon Gloden (CSV).- Merci, Har Presi-
dent. Ech hunn déi Question élargie de 5.
Maerz eraginn. 2018 war en turbulent Joer fir
d’Prisongswiesen zu Létzebuerg. Mir haten op
dar enger Séit eng Rei Reformen, déi émgesat
gi sinn, wéi zum Beispill d’Reform vum Strof-
vollzuch an och d’Schafun? vun enger neier
Prisongsverwaltung. Et goufen och 2018 eng
Rei Incidenten am Prisong. 2019 ass net vill no
bausse gedrongen. Heescht dat, datt et man-
ner Revolten, manner Gewalt ginn ass?

2020 hu mer jo alleguer matkritt, an dat hu
mer och schonn thematiséiert an der Commis-
sion juridique, datt et zu enger Rei Incidente
komm ass. An ech hunn och do bedauert, datt
am Fong déi Haftlingen, déi a I'origine sinn,
och nach recompenseiert gi sinn, well se déi
selwecht Sue krute wéi all déi aner, déi sech an-
stanneg behuelen.

Opgrond vun deene Virfall am Joer 2018 sinn
d’Agents pénitentiaires jo och ausstafféiert
ginn. Dozou eng Rei Froen: Kann ee schonn e
Bilan zéien, opgrond vun dar Ausstattung, ob
dat e posmven Effet huet? Wéi ass et mat der
Radlkallselerung am Prisong? A wéi steet et ém
d’Formatioun vun den Agents pénitentiaires?

Dann hat Are Virgénger, Madamm Justizminis-
terin, eis versprach, eng Opwadertung vun der
Karriar vun den Agents pénitentiaires ze maa-
chen. Ech zitéieren den Har Braz: ,Si kréien eng
Primm als Indemnité spéciale an der Héicht
vun 12 Punkten.” Ass dat geschitt?

Da weésse mer och, datt den Drogeproblem re-
ell ass an dem Prisong. Den Direkter, den Har
Legil, huet dat den 22. Februar op RTL nach
eng Kéier énnerstrach. Do ass meng Fro: Ass et
net méiglech, datt et do zu enger Koopera-
tioun téschent Police an Douane mam Prisong
kénnt, fir do sporadesch Kontrollen ze maa-
chen?

De Fokus vun de gesetzleche Reformen, déi
ech virdru genannt hunn, ass jo, datt déi sollen
zur Resozialiséierung vum Verurteelte féieren.
Duerfir, Madamm Ministesch: Kann een do
schonn e Bilan maachen? Wivill Prisonéier hunn
effektiv vun deem Plan volontaire d’insertion
profltelert7 WEéi steet et ém d’Aarbechtsmooss-
name fir d’Prisonéier? A wéi steet et ém d'Mai-
sons de transition? Wéi leeft do d'Zesummen-
aarbecht mat de Servicer, zum Beispill vun der
Caritas, of?

Dann, en Dauertheema ass jo och d'Presenz vu
Mannerjaregen zu Schraasseg am Prisong. Dir
weésst, Madamm Ministesch, datt mer dat net
kénne guttheeschen.

Da generell nach zum Prisong: Wéi evoluéiert
den Taux d’occupation? Wat fir en Impakt huet
déi nei Sursisreegelung dorobber? Wéi gesait
d’Zesummenaarbecht vun den Autoritéite mat
den Nopeschlanner a besonnesch och mat den
Dréttstaaten aus, wann e Prisonéier kéint seng
Strof zum Be|sp|II a sengem Heemechtsland,
wat en Dréttstaat ass, verbréngen?

Da wésse mer alleguer, datt Suessem amgaang
ass gebaut ze ginn, den Uerschterhaff. Wéi ass
et do mat dem Rekrutéierungsplang? A wéini
ginn déi nei Leit do forméiert?

Ech soe Merci fir d’Antwerten.

B M. Fernand Etgen, Président.- Merci vill-
mools, Har Gloden. D'Regierung huet d'Wuert,
d’Madamm Justizministerin Sam Tanson.

B Mme Sam Tanson, Ministre de la Justice.-
Merci villmools fir d’Fro, déi och haut nach ge-
nausou pertinent ass, wann net souguer nach
méi wéi dee Moment, wou Der se gestallt hutt.

Dir wésst, dass de Prisong och déi lescht
Wochen - ech mengen, mir aﬁeguer, mee de Pri-
song nach méi speziell - an enger ganz uge-
spaanter Situatioun wor, well d'Visitten och én-
nerbonne gi sinn, relativ séier, eebe fir ze evitéie-
ren, dass de Virus an de Prisong erakénnt. Wat
natierlech fir d’'Detenuen, déi do sinn, net ag-
reabel ass, wa se kee Kontakt méi hu mat der
Aussewelt. Duerfir hu mer jo zréckgegraff op
Skype an op Telefon. An duerfir waren och déi
50 Euro geduecht. An déi 50 Euro, déi krut all
Detenu, deen do ass, zousitzlech zu deene
Suen, déi en normalerweis zur Verfligung huet.
A mir hatten net kénnen, ausser ... Dat wier ei-
gentlech eng Strof zousétzlech gewiescht zu dar
Strof, déi se scho kruten. Dat wier dann also eng
Sanktioun gewiescht. An zousatzlech och zu
Poursuitten, deene se sech eventuell aussetze
wéinst deem, wat se am Prisong gemaach
hunn, wier dat jo eng supplementaire Strof ge-
wiescht, déi esou net virgesinn ass. Duerfir krut
jiddereen do dee selwechte Montant.

D'Visitte ginn och d’nadchst Woch erém op, mat
Plexiglasinstallatiounen, natierlech hanner Glas,
et sinn och Plexiglasinstallatiounen an deem





